
Medlemskap i Gulen og Masfjorden Næringshage  

Rådmannen sitt framlegg til vedtak: 

Masfjorden kommune inngår medlemsbedriftsavtale med Gulen og Masfjorden næringshage. 

 

 

Saksopplysningar: 

 

Bakgrunn og fakta: 
Gulen og Masfjorden næringshage (GMNH) har sendt over førespurnad til Masfjorden kommune om 
kommunen kan inngå medlemsbedriftsavtale med dei. Dei har lagt ved medlemsbedriftsavtale for 
gjennomsyn, og for eventuell underskriving. Denne er vedlagd saka. 

Vidare skriv dei at : «Vi håper dere vil være en del av næringshagemiljøet og bidra til økt vekst og 
utvikling gjennom samhandling.» 

Som medlemsbedrift vil kommunen verta ein del av næringshagemiljøet og verta ein naturleg 
samarbeidspartnar. Ei medlemsbedrift vil få tilgang til nettverket til GMNH.  Medlemsbedriftene vil 
og få rabatt på arrangement og seiminarer som skjer i regi av Næringshagen. 

Kostnaden for Masfjorden kommune vil vera 3000,- per år ekv mva. 

Vurdering 
Rådmannen har vurdert tilbodet om å inngå medlemsbedriftsavtale med GMNH og meiner at ei 
kommunal delteking vil vera i samsvar med vedtekne mål og strategiar som er nedfelt i 
kommuneplanen sin samfunnsdel, delmål 1, som handlar om aktiv næringspolitikk, og å utvikla 



næringsretta kompetanse i kommuneadministrasjonen, samt få til tett samarbeid med næringslivet.  

Det vert og vist til den vedtekne Strategiske Næringsplanen av 13.09.2012, der det under kap 4.4 om 
entreprenørskap og innovasjon er føreslått fleire tiltak som handlar om nettverksbygging og å auka 
kompetansen til administrasjonen om etablering og innovasjon. 

Konklusjon 
Rådmannen rår til at Masfjorden kommune inngår medlemsbedriftsavtale med Gulen og Masfjorden 
næringshage. 

FS - behandling: 

Ordførar Karstein Totland orienterte om saka. 

Røysting: 

Framlegg til vedtak frå rådmannen vart samrøystes vedteke. 

 

 

FS - vedtak: 

Masfjorden kommune inngår medlemsbedriftsavtale med Gulen og Masfjorden næringshage. 

 

 

 

 


